
Giriş
Bu metodoloji tövsiyə Azərbaycan Respublikası Dövlət Statistika Komitəsinin 2013-cü il 11 dekabr tarixli, 33/1  nömrəli kollegiya qərarı ilə təsdiq edilmiş metodoloji iş planına əsasən hazırlanmışdır.
Metodoloji tövsiyələrdə turizm sahəsində qiymətlərə dair göstəricilər və onlardan istifadənin məqsədi, turizm sahəsində qiymətlərin dəyişilməsini öyrənmək məqsədilə statistik müşahidənin keçirilməsi üçün təmsilçi xidmətlərin və baza müəssisələrinin seçilməsi, qiymət məlumatlarının yığılması və qeydiyyatının aparılmasının əsas prinsipləri, müşahidə olunan xidmətlərin müvəqqəti olaraq dayandırılması hallarında qiymətlərin qeydiyyatı haqqında ətraflı məlumat verilmişdir. Bununla yanaşı, turizm sahəsində qiymətlərin dəyişilməsini hesablamaq üçün baza çəkilərinin formalaşdırılması qaydaları, turizm sahəsində fərdi və məcmu qiymət indekslərinin hesablanması və müxtəlif baza dövrlərinə nisbətən qiymət indekslərinin hesablanması öz əksini tapmışdır.

Turizm sahəsində qiymətlərə dair göstəricilər,

onlardan istifadənin məqsədi və əsas anlayışlar
Turizm sahəsində qiymətlərə dair göstəricilər turizm sahəsində qiymət indeksləri ilə xarakterizə olunur.
Turizm sahəsində qiymət indeksləri inflyasiya səviyyəsinin müəyyən edilməsi, ümumi daxili məhsulun (ÜDM) artma (azalma) tempinin hesablanması, deflyator indekslərinin və digər makroiqtisadi göstəricilərin müəyyən edilməsi, tarif siyasətinin formalaşdırılması, hüquqi müqavilələrin indeksləşdirilməsi, makro səviyyədə proqnozların verilməsi və müxtəlif iqtisadi hesablamaların aparılması zamanı istifadə edilir.
Turizm sahəsində qiymət indeksləri - turistlərə göstərilən xidmətlərin qiymətləri üzrə dəyişiklikləri xarakterizə edən nisbi göstəricidir.
Xidmət növü – müəyyən xüsusiyyətlərə və atributlara malik olan xidmətin konkretləşdirilmiş minimum vahididir.
Xidmət qrupu - xidmət növlərinin yekcinsliyini əks etdirir.
Turizm – Azərbaycan Respublikası vətəndaşlarının, əcnəbi və (və ya) vətəndaşlığı olmayan şəxslərin istirahət-rekreasiya, tanışlıq, məlumatlandırma, təbiət, tarix və mədəniyyət sərvətlərindən bəhrələnmə, iş-peşə (peşəkar-işgüzar), idman, dini məqsədlər üçün daimi yaşayış yerindən kənarda müvəqqəti olacağı yerdə həyata keçirilən səyahətləri.

Turist (səyahətçi, səyyah) – turizm məhsulunun və ya turizm xidmətlərinin, turun istehlakçısı olmaqla daimi yaşayış yerindən kənarda 24 (iyirmi dörd) saatdan az və 3 (üç) aydan çox olmayan müddətdə ən azından bir gecə fərdi və kollektiv yerləşdirmə vasitəsindən müvəqqəti istifadə edərək gecələyən turizm məqsədilə səfərlər edən, müvəqqəti olacağı yerdə ödənişli fəaliyyətlə məşğul olmayan Azərbaycan Respublikası vətəndaşı, əcnəbi və (və ya) vətəndaşlığı olmayan şəxs.
Turoperator – qanunvericiliyə uyğun olaraq turoperator fəaliyyəti ilə məşğul olan və barəsindəki məlumatlar Dövlət Turizm Reyestrinə daxil edilmiş hüquqi şəxs.
Turagent – turizm sahəsində yalnız turoperatorun ticarət agenti olan, heç bir mehmanxana və ona bərabər tutulan yerləşdirmə obyekti və nəqliyyat vasitələri ilə birbaşa müqavilə imzalamaq hüququna malik olmayan, xidmətləri yalnız turoperatorun vahid turist yollayışı və turist vauçeri əsasında həyata keçirə bilən, həmçinin turoperatorla müştəri arasında vasitəçi kimi çıxış edən və barəsindəki məlumatlar Dövlət Turizm Reyestrinə daxil edilmiş hüquqi və ya fiziki şəxs.

Turagentlik – turizm və ekskursiya yollayışlarının satışı, habelə turizm – ekskursiya fəaliyyətinin təşkili üzrə digər xidmətlər göstərilməsi ilə məşğul olan vasitəçi təşkilat.
Turizm məhsulu – turistlər üçün qavranıla bilən (yazılı, təsviri, video və (və ya) audio) formaya salınaraq, satılması nəzərdə tutulan turizm xidmətlərinin sistemləşdirilmiş məcmusu.

Turizm fəaliyyəti – turoperator və turagent fəaliyyəti, turistlərə göstərilən xidmətlər kompleksi (turistlərin yerləşdirilməsi, daşınması, qidalanması və əyləncəsi üzrə xidmətlər kompleksi, ekskursiya, bələdçi (bələdçi-tərcüməçi) xidmətləri, çimərlik xidmətləri) həmçinin, Azərbaycan Respublikasının qanunvericiliyinə uyğun olaraq göstərilən müxtəlif turizm xidmətlərini əhatə edən digər fəaliyyətlər.

Ekskursiya fəaliyyəti – istehlakçının istirahəti üçün müddəti 24 saatdan çox olmayan və turistlərin yerləşdirilməsi (gecələməsi) xidmətini nəzərdə tutmayan turizm məhsulunun formalaşdırılması, hərəkətə gətirilməsi, satışı, ekskursiyaların hazırlanması və həyata keçirilməsi üzrə turizm təşkilatçıları tərəfindən birbaşa və ya dolayısı ilə həyata keçirilən fəaliyyət.

Daxili turizm – Azərbaycanda daimi və ya müvəqqəti yaşayan şəxslərin Azərbaycan Respublikası daxilində turizm məqsədilə səyahətləri.

Getmə turizmi – Azərbaycan Respublikasında daimi yaşayan şəxslərin ölkə xaricinə turizm məqsədilə səyahətləri.

Gəlmə turizmi – daimi yaşayış yeri Azərbaycan Respublikasından kənarda olan fiziki şəxslərin Azərbaycan Respublikası daxilində turizm məqsədilə səyahətləri.

Turizm və rekreasiya zonası – istehlakçıların əyləncəsini, istirahətini və rekreasiyasını təmin edən, xüsusi ekoloji, rekreasiya, tarixi, mədəni əhəmiyyət daşıyan təbiət və mədəniyyət komplekslərinin yerləşdiyi və təbiəti mühafizə, milli və mədəni irsi qoruma, maarifçilik, elmi və digər məqsədlər üçün istifadə olunan, qanunvericiliyin tələbləri nəzərə alınmaqla turizmin təşkili və inkişafı məqsədilə ayrılan, regionların sosial-iqtisadi inkişafına kömək edən, əlverişli turizm potensialına və müvafiq idarəetmə qurumlarına malik olan, sərhədləri dəqiq müəyyən edilmiş və barəsindəki məlumatlar Dövlət Turizm Reyestrinə daxil edilmiş ərazilər.

Turizm sahəsində qiymətlərin statistik müşahidəsinin təşkilinin və turizm sahəsində qiymət indekslərinin hesablanmasının əsas mərhələləri
Turizm sahəsində qiymət indekslərinin hesablanmasında turizm sahəsində qiymətlərin dəyişməsinin öyrənilməsi üçün təşkil edilən statistik müşahidənin məlumatlarından istifadə edilir. Turizm sahəsində qiymətlərin statistik müşahidəsi və turizm sahəsində qiymət indekslərinin hesablanması aşağıdakı mərhələlərdən ibarətdir:

· müşahidənin coğrafi hüdudlarının seçimi;

· baza müəssisələrin seçilməsi;

· qiymətlərin qeydiyyatı;
· çəkilər strukturunun formalaşdırılması;
· qiymət indekslərinin hesablanması.
Müşahidənin coğrafi hüdudlarının seçimi
Turizm sahəsində qiymətlərin statistik müşahidəsi ölkənin bütün rayonlarında və eləcə də, Bakı şəhərində aparılır. Müntəzəm olaraq turizm sahəsində qiymətlərin müşahidəsi üçün Azərbaycan Respublikasının reprezentativ rayonları seçilmişdir. Müşahidə seçmə üsulla həyata keçirilir.
Baza müəssisələrin seçilməsi
Turizm sahəsində qiymətlərin qeydiyyatı üçün baza müəssisələri kimi Azərbaycan Respublikasının Statistik vahilərinin Dövlət registrində “Səyahət agentliklərinin fəaliyyəti”, “Turoperatorların fəaliyyəti” və “Turizm sahəsində əvvəlcədən sifarişetmə xidmətləri və bununla əlaqədar fəaliyyət” altında uçota alınmış hüquqi və fiziki şəxslər çıxış edir.
Seçmə müşahidəyə iri müəssisələrin hamısı, kiçik müəssisələrin isə əvvəlki ildə göstərilən xidmətlərin dəyər ifadəsində həcmi haqqında təqdim edilən məlumatlar əsasında illik həcmi ən çox olan müəssisələrin 40 faizi cəlb edilir və aşağıdakılar nəzərə alınır:

· seçməyə mülkiyyət və təşkilati-hüquq formalarından asılı olmayaraq bütün müəssisələrin daxil edilməsi;

· hesabat ili ərzində müəssisələr tərəfindən müntəzəm olaraq turizm xidmətlərinin göstərilməsi;

· turizm məqsədilə həm ölkə daxilində, həm də ölkə xaricinə səyahət edən Azərbaycan Respublikası vətəndaşlarının, həmçinin, ölkəyə gələn xarici vətəndaşların səyahətləri ilə bağlı turizm xidmətlərinin qiymətlərinin qeydiyyatının mümkünlüyü;

· yetərincə çox sayda turizm xidmətlərinin əhatə edilməsinin mümkünlüyü.

Baza müəssisələrin rəhbərləri mütləq qaydada statistik müşahidəyə cəlb olunduqları barədə, eyni zamanda ilkin məlumatların məxfiliyini qoruyan mövcud qanunvericilik və bu məlumatların yalnız aqreqasiya edilmiş məcmu hesablamalarda və nəşrlərdə istifadə edilməsi haqqında məlumatlandırılırlar.
Hər ilin sonunda baza müəssisələrinin siyahısının aktuallaşdırılması həyata keçirilir. Bu zaman hesabat ili ərzində fəaliyyətini dayandırmış və ya ləğv edilmiş müəssisələr yeniləri ilə əvəz edilir və fəaliyyət göstərən müəssisələr tərəfindən təqdim edilən hesabatların müntəzəmliyi, göstərilən xidmətlərin dəyər ifadəsində həcmi və xidmət çeşidlərinin müxtəlifliyi təhlil edilir. Təhlil əsasında siyahıda olan müəssisələrin yeniləri ilə əvəz edilməsi haqqında qərar qəbul edilir. Baza müəsisələr haqqında məlumatlar məxfidir və yayılmasına icazə verilmir.
Qiymətlərin qeydiyyatı
Turizm sahəsində qiymətlərin müşahidəsini həyata keçirmək məqsədilə Dövlət Statistika Komitəsi tərəfindən “Turizm sahəsində göstərilən xidmətlərin qiymətləri haqqında” 1-qiymət (turizm) №-li rüblük rəsmi statistika müşahidə forması hazırlanıb (müşahidə forması əlavə olunur). Bu müşahidə formaları yerli statistika orqanlarının qiymət qeydiyyatçıları tərəfindən hər rübdən sonrakı ayın   1-dən gec olmayaraq Dövlət Statistika Komitəsinə təqdim olunur.
Qiymətlərin qeydiyyatı müşahidə formasının turizm məqsədilə ölkə daxilində səyahət edən Azərbaycan Respublikasının vətəndaşlarının səyahətləri, turizm məqsədilə xarici ölkələrə gedən Azərbaycan Respublikasının vətəndaşlarının səyahətləri və turizm məqsədilə ölkəyə gələn xarici vətəndaşların səyahətləri bölmələri üzrə aşağıdakı xidmət qruplarına daxil olan xidmət növlərinə əsasən aparılır:

- yerləşdirmə xidmətləri;

- nəqliyyat xidmətləri;

- qida ilə təmin etmə xidmətləri;

- ekskursiya xidmətləri;

- viza xidmətləri;

- sığorta xidmətləri;

- transfer xidmətləri.

Müşahidə formasında “Xidmətin adı” və “Xidmətin kodu” sütunlarında qeydlər Məhsul Növləri Təsnifatı (MNT) əsasında hazırlanmış siyahıya uyğun olaraq aparılır.
“Ölçü vahidi” sütununda xidmətin ölçü vahidi göstərilir.

“Əvvəlki ildə göstərilən xidmətin dəyər ifadəsində həcmi” sütununda müvafiq göstərici qeyd edilir, bu göstərici turizm sahəsində qiymət indekslərinin hesablanması zamanı çəki kimi istifadə edilir.
“Tarif” sütununda  xidmətin 1 vahidinin faktiki qiyməti (manatla) ƏDV və digər vergilər daxil olmaqla qeyd edilir.

Turizm sahəsində qiymətlərinin dinamikasının real əks olunması üçün qiymətlərin qeydiyyatı zamanı turizm müəssisələri tərəfindən tətbiq edilən mövsümi və digər güzəştlər nəzərə alınmamalıdır.

Müşahidə olunan xidmətlərin müvəqqəti dayandırılması hallarında qiymətlərin qeydiyyatı

Turizm sahəsində qiymətlərinin qeydiyyatında və qiymət indekslərinin hesablanmasında yaranan çətinliklərdən biri müşahidə olunan xidmətlərin müvəqqəti dayandırılması ilə bağlıdır.
Müvəqqəti dayandırılmış xidmətlərin qiymət indekslərinin hesablanması üçün daha münasib variant, həmin xidmət qrupuna daxil olan və göstərilən xidmətlərin qiymət indeksləri əsasında hesablanmış şərti göstəricilərdən istifadə etməkdir. Xidmətin göstərilməsi başlayanadək və real qiymətlər yaranana qədər müvəqqəti dayandırılmış xidmətlər üzrə şərti qiymətlər hesablanır. Bu zaman real qiymətlər şərti qiymətlərdən aşağı və ya yuxarı ola bilər və onların əsasında hesablanmış indekslər faktiki qiymətlər yaranan rübdə süni şəkildə qiymətin aşağı düşdüyünü və ya yuxarı qalxdığını göstərər. Belə olan halda faktiki qiymətlərin yarandığı rübdə qiymətlərin real artımı və ya azalması göstəricilərinin əsasında şərti qiymətlərin düzəlişlərini etmək lazımdır.
Faktiki qiymətlərlə müqayisədə şərti (hesablama) qiymətlərin əhəmiyyətli dərəcədə azalması və ya artması hallarında analoji dəyişikliklər tətbiq oluna bilər.
Şərti qiymət indeksinin sıralarının fasiləsizliyinə imkan verən bir neçə əsas hesablama üsulu mövcuddur:

· oxşar xidmətlərin nisbi qiymət dəyişilməsindən istifadə edilməsi;

· müvəqqəti olaraq dayandırılmış xidmət növünün daxil olduğu xidmət qrupu üzrə orta qiymət dəyişməsindən istifadə edilməsi.
Çəki sxeminin formalaşması
Turizm sahəsinin strukturunda illik dəyişikliklərlə əlaqədar, indekslərin hesablanması üçün çəki strukturundan istifadə etmək və hər il çəki strukturlarını yeniləmək lazımdır.


Turizm sahəsinin ayrı-ayrı bölmələri və xidmət qrupları üzrə məcmu qiymət indekslərinin hesablanması üçün baza çəkilərinin strukturunu yaratmaq vacibdir. Bunun üçün il ərzində turizm müəssisələri tərəfindən göstərilən xidmətlərdən əldə olunan gəlirlərin dəyər ifadəsində həcmi haqqındakı məlumatlarından istifadə edilir. Bu məlumatlar sahə şöbəsi tərəfindən təqdim edilir və “Səyahət agentliklərinin fəaliyyəti”, “Turoperatorların fəaliyyəti” və “Turizm sahəsində əvvəlcədən sifarişetmə xidmətləri və bununla əlaqədar fəaliyyət” növləri üzrə əldə olunan gəlirlərin dəyər ifadəsində həcmi göstəriciləri təqdim edilir.
Müəssisələrdə müşahidə olunan xidmət növləri üzrə baza çəkiləri kimi, bu xidmət növlərinin il ərzindəki dəyərinə dair məlumatlardan istifadə olunur və onlar fərdi qiymət indekslərini hesablamaq üçün tətbiq edilir. Bu məlumatlar müəssisələr tərəfindən təqdim edilən rəsmi statistika müşahidə formasındakı “Əvvəlki ildə göstərilən xidmətlər üzrə əldə olunan gəlirlərin dəyər ifadəsində həcmi” sütunundan götürülür.
Turizm sahəsində fərdi və məcmu qiymət indekslərinin hesablanması

Ayrı-ayrı xidmət növləri üzrə fərdi qiymət indeksini hesablamaq üçün həmin məhsul növünün hesabat rübündəki qiymətini onun əvvəlki rübdəki qiymətinə bölüb 100-ə vurmaq lazımdır.


Fərdi qiymət indekslərinin hesablanması aşağıdakı düsturlar üzrə aparılır:

əvvəlki rübə nisbətən:


[image: image1.wmf]100

*

1

,

,

1

/

,

-

-

=

t

j

t

j

t

t

j

P

P

i


  ötən ilin IV rübünə nisbətən: 


[image: image2.wmf]1

/

,

/

1

,

/

,

*

-

-

=

t

t

j

IV

t

j

IV

t

j

i

i

i


Burada:

- j xidmət növünün cari rübdəki qiymətinin əvvəlki rübdəki qiymətinə nisbəti üzrə qiymət indeksini;
j –xidmət növünü;

t- hesabat dövrünü;

t-1 - əvvəlki dövrü;
Pj,t  - hesabat rübündə j xidmət növünün qiymətini;

Pj,t-1  - əvvəlki rübdə j xidmət növünün qiymətini;

ij,t/IV- j xidmət növünün hesabat rübündəki qiymətinin ötən ilin IV rübündəki qiymətinə nisbəti üzrə qiymət indeksini;

ij,t-1/IV- j xidmət növünün əvvəlki rübdəki qiymətinin ötən ilin IV rübündəki qiymətinə nisbəti üzrə qiymət indeksini göstərir.

Cari rübün ötən ilin IV rübünə nisbətən qiymət indeksi keçən rübün ötən ilin IV rübünə nisbətən qiymət indeksini, cari rübün keçən rübə nisbətən qiymət indeksinə vurulması ilə və yaxud dövr ərzində  ilin əvvəlindən başlayaraq rüblük qiymət indekslərinin ardıcıl olaraq bir-birinə vurulması ilə tapılır.
Konkret xidmət növlərinə görə hesablanmış qiymət indeksləri bazasında ümumiləşdirilmiş xidmət qrupları, turizm sahəsinin bölmələri üzrə məcmu qiymət indeksləri təyin olunur.
Bütövlükdə turizm sahəsində məcmu qiymət indeksi turizm sahəsinin bölmələrinin qiymət indeksləri əsasında hesablanır.
Turizm sahəsində məcmu qiymət indeksləri aqreqasiya olunmuş qruplar üzrə hesablanır:

· xidmət növləri üzrə;

· xidmət qrupları üzrə;

· turizm sahəsinin bölmələri üzrə;
· bütövlükdə turizm sahəsi üzrə.


Xidmətlərin məcmu qiymət indekslərinin hesablanması zamanı iki növ statistik məlumatlardan istifadə olunur:

· müşahidə olunan xidmət növləri üzrə qiymət indeksi;

· baza ilinin çəki strukturu.
İlkin mərhələdə xidmət növləri üzrə fərdi qiymət indeksləri və həmin xidmət növlərinin əvvəlki ildə dəyər ifadəsindəki illik həcmləri nəzərə alınmaqla xidmət növləri üzrə qiymət indeksləri hesablanır. Növbəti mərhələdə xidmət növlərinin qiymət indeksləri əsasında xidmət qrupları üzrə qiymət indeksləri hesablanır. Sonrakı mərhələdə xidmət qruplarının qiymət indeksləri əsasında turizm sahəsinin bölmələri üzrə qiymət indeksləri hesablanılır. Turizm sahəsi üzrə yekun qiymət indeksi  isə turizm sahəsinin bölmələrinin qiymət indeksləri əsasında hesablanılır.
Xidmət növləri, xidmət qrupları və turizm sahəsinin bölmələri üzrə qiymət indekslərini hesablamaq üçün Laspeyres düsturundan istifadə olunur:

Burada,

It/t-1–xidmət növünün (xidmət qrupunun, turizm sahəsinin bölməsinin) t hesabat rübündə keçən t-1 rübünə nisbətən qiymət indeksini;

pj,t - t  hesabat rübündə j xidmət növünün qiymətini;

pj,t-1 - keçən t-1 rübündə j xidmət növünün qiymətini;

qj,0 - baza dövründə göstərilmiş  j xidmət növünün dəyər ifadəsində həcmini göstərir;

Turizm sahəsinin bölmələri əsasında yüksək aqreqasiya səviyyəsi üzrə məcmu qiymət indekslərinin hesablanmasında dəyər çəkilərinin rekursiv hesablama sistemi ilə modifikasiya olunmuş Laspeyres düsturundan istifadə olunur:

əvvəlki rübə nisbətən:

Burada,

It/t-1–turizm sahəsinin bölmələri əsasında yüksək aqreqasiya səviyyəsi üzrə hesabat dövrünün əvvəlki dövrə nisbətinin qiymət indeksini (və ya turizm sahəsində məcmu qiymət indeksini);

k - turizm sahəsinin bölməsini;

pk,t-1qk,0- k turizm sahəsinin bölməsinə əsasən əvvəlki dövrün qiymətlərində göstərilmiş xidmətin dəyərini;

- k turizm sahəsinin bölməsinə əsasən hesabat dövrünün əvvəlki dövrə nisbəti üzrə qiymət indeksini göstərir.

Çəkilərin rekursiv
hesablama sistemi ondan ibarətdir ki, cari rübün ötən rübə nisbətən qiymət indekslərinin hesablanması üçün çəki kimi, əvvəlki ilin qiymətində (dəyərin cəmi) bazis dövrünün çəkisindən istifadə olunur.
Turizm sahəsi üzrə qiymət indekslərinin hesablanması rüblük dövriliklə aparılır və onun hesablanması zamanı aşağıdakı düsturdan istifadə edilir:

əvvəlki ilin IV rübünə nisbətən: 
It/IV = It-1/IV* It/t-1/100

Burada,


It/IV- hesabat rübünün qiymətinin əvvəlki ilin IV rübünə nisbətən xidmət növləri (xidmət qrupları, turizm sahəsinin bölmələri) üzrə məcmu qiymət indeksini;


It-1/IV- əvvəlki rübün qiymətinin əvvəlki ilin IV rübünə nisbətən xidmət növləri (xidmət qrupları, turizm sahəsinin) üzrə məcmu qiymət indeksini;


It/t-1 - hesabat rübünün qiymətinin əvvəlki rübə nisbətən xidmət növləri (xidmət qrupları, turizm sahəsinin bölmələri) üzrə məcmu qiymət indeksini göstərir.

Turizm sahəsinin bölmələri, xidmət qrupları və xidmət növləri əsasında ötən ilin IV rübünə nisbətən məcmu qiymət indeksləri müvafiq aqreqasiya səviyyələri üzrə rüblük indekslərin bir-birinə vurulması yolu ilə tapılır.
Ötən ilin müvafiq rübünə və dövrünə nisbətən qiymət indekslərinin hesablanması
Ötən ilin müvafiq rübünə və dövrünə nisbətən qiymət indekslərinin hesablanması vahid çəki strukturu üzrə, 100% kimi qəbul edilmiş bir baza dövrünə görə hesablanmış rüblük indekslərə əsasən aparılır.


Turizm sahəsinin bölmələri, xidmət qrupları, xidmət növləri və həmçinin bütövlükdə turizm sahəsi üzrə ötən ilin müvafiq rübünə nisbətən hesabat rübünün qiymət indekslərinin hesablanması aşağıdakı düstur üzrə aparılır:

Burada:

ItT/t(T-1) - ötən ilin müvafiq rübünə (T-1) nisbətən hesabat rübünün (T) qiymət indeksini;

IIV(T-1)/IV(T-2) - ötən ildən əvvəlki ilin IV rübünə (T-2) nisbətən ötən ilin IV rübünün (T-1) qiymət indeksini;

 - ötən ilin IV rübünə (T-1) nisbətən cari ilin hesabat rübünün (T) qiymət indeksini;

 - ötən ildən əvvəlki ilin IV rübünə (T-2) nisbətən ötən ilin müvafiq rübünün (T-1) qiymət indeksini göstərir.
Ötən ilin müvafiq rübünə nisbətən cari rübün qiymət indeksini bu dövrün vahid çəki strukturu üzrə zəncirvari rüblük qiymət indekslərinin ardıcıl olaraq bir-birinə vurulması yolu ilə də almaq olar. Həmçinin zəncirvari rüblük qiymət indekslərindən istifadə edərək ötən ilin müvafiq dövrünə nisbətən cari dövrün qiymət indeksi hesablanır. 

